МонголУлсынИхХурлын 2011оныхаврынээлжитчуулганыНийгмийн бодлого, боловсрол, соёл, шинжлэх ухааны байнгынхорооны 04дүгээрсарын19-нийөдөр /Мягмаргариг/-ийнхуралдаан 14цаг50  минутадТөрийнордны “В” танхимдэхлэв.

Байнгын хорооны дарга, УИХ-ын гишүүн Д.Очирбат ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 18 гишүүнээс 10 гишүүн ирж, 55.5  хувийн ирцтэй байв. Үүнд:

Чөлөөтэй: Ц.Дашдорж, Д.Одбаяр, С.Эрдэнэ
 Өвчтэй: Ц.Даваасүрэн.
Тасалсан: Д.Арвин, Л.Гүндалай, Ө.Энхтүвшин.

Хөдөлмөр эрхлэлтийг дэмжих тухай хуулийн шинэчилсэн найруулгын төслийг хэлэлцэх асуудал дээр Ардчилсан намын бүлэг завсарлага авах талаар бүлгийн дэд ахлагч, УИХ-ын гишүүн Л.Гантөмөр танилцуулав.

Нэг. Мансууруулах эм, сэтгэцэд нөлөөт бодисын эргэлтэд тавих тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/.
Хэлэлцэж буй асуудалтай холбогдуулан Эрүүл мэндийн яамны Эм, эмнэлгийн хэрэгслийн хэлтсийн дарга Ч.Мөнхдэлгэр, мэргэжилтэн Ч.Амаржаргал, Цагдаагийн ерөнхий газрын Эрүүгийн цагдаагийн ахлах ажилтан н.Аадарсүх, Цагдаагийн ерөнхий газрын Эрүүгийн цагдаагийн тасгийн дарга Т.Дамбийням, Гаалийн ерөнхий газрын хуулийн зөвлөх, Эрх зүйн албаны гаалийн улсын байцаагч Э.Алтантуяа, УИХ-ын Тамгын газрын Эрх зүй, хууль тогтоомжийн хэлтсийн зөвлөх О.Баяраа, Нийгмийн бодлого, боловсрол, соёл, шинжлэх ухааны байнгын хорооны референт П.Тогоо нарын бүрэлдэхүүнтэй ажлын хэсэг байлцав.
Хуулийн төслийн талаарх төсөл санаачлагчийн илтгэлийг Эрүүл мэндийн сайд С.Ламбаа танилцуулав.

Төсөл санаачлагчийн илтгэлтэй холбогдуулан УИХ-ын гишүүн Ц.Баярсайхан, С.Бямбацогт нарын асуусан асуултад Эрүүл мэндийн сайд С.Ламбаа хариулж, тайлбар хийв.

Хуулийн төсөлтэй холбогдуулан УИХ-ын гишүүдээс санал гараагүй.

Д.Очирбат: -Мансууруулах эм, сэтгэцэд нөлөөт бодисын эргэлтэд тавих тухай хуульд нэмэлт, өөрчлөлт оруулах тухайхуулийн төслийг хэлэлцье гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Х.Бадамсүрэн УИХ-ын чуулганы нэгдсэн хуралдаанд танилцуулахаар тогтов.

Хуралдаан 15 цаг 10 минутад өндөрлөв.

Тэмдэглэлтэй танилцсан:

НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ  
БАЙНГЫН ХОРООНЫ ДАРГА

Д.ОЧИРБАТ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ



Б.БАТГЭРЭЛ

УИХ-ЫН 2011 ОНЫ ХАВРЫН ЭЭЛЖИТ ЧУУЛГАНЫ  НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН ХОРООНЫ 04 ДҮГЭЭР САРЫН 19-НИЙ ӨДРИЙН ХУРАЛДААНЫ  ДЭЛГЭРЭНГҮЙ ТЭМДЭГЛЭЛ

Д.Очирбат: -Байнгын хорооны хуралдааны ирц 55,5 болсон тул хуралдаанаа эхэлье.


Хэлэлцэх асуудлын хүрээнд:


1.Мансууруулах эм, сэтгэцэд нөлөөт бодисын эргэлтэд  хяналт тавих тухай хуульд нэмэлт, өөрчлөлт оруулах тухай хуулийн төсөл.


2.Хөдөлмөр эрхлэлтийг дэмжих тухай хуулийн шинэчилсэн найруулгын төсөл. Хөдөлмөр эрхлэлтийг дэмжих тухай хуулийг хүчингүй болсонд тооцох тухай хуулийн төсөл.


Хэлэлцэх асуудалтай холбогдуулан саналтай гишүүд байна уу?


Л.Гантөмөр: -Хөдөлмөр эрхлэлтийг дэмжих тухай хуулийн шинэчилсэн найруулгын бүлэг дээр Ардчилсан намын бүлэг завсарлага авч байна.


Д.Очирбат: -Нэг санал гаргая. Одоо асуудлаа яриад явъя. Тэгээд хотын даргыг дуудъя.


Л.Гантөмөр: -Хэлэлцэх асуудлаас завсарлага авч байна.


Д.Очирбат: -Юмаа явуулаад, хотын дарга, холбогдох хүмүүсийг дуудаад явъя.


Ц.Баярсайхан: -Манай гишүүдийн зарим нь буруу ойлгоод байх шиг байна. Ер нь 22 сая долларын үнэтэй нийгмийн хамгааллын хөгжлийн хөтөлбөр гэж хэрэгжсэн. Энэ хөтөлбөр иргэдэд хөдөлмөр, халамжийн үйлчилгээг нэг цонхны үйлчилгээгээр хийгээд, энэ төслийн хүрээнд дүүргүүдэд бүгдэд нь хөдөлмөр, халамжийн үйлчилгээ үзүүлдэг юм чинь “нэг цонхны үйлчилгээгээр”, даже байшин, барилгууд хүртэл баригдсан шүү дээ. 
Одоо хүмүүсийн яриад байгаа хөдөлмөр эрхлэлтийн газар гэж нэгдсэн, дүүргийн хэлтсийг хоёр хуваах гээд оролдоод. Уг нь Хөдөлмөрийн биржийг нийслэлдээ байгуулаад, дүүрэг бүрт биржийг тэнд нь байгуулаад явчих. Тэр функцийг хийх хүмүүс нь бирж шүү дээ. Үүнийг ойлгохгүй, тэнд хэд гурван хүн томилоод, дээр нь гишүүд хоорондоо маргалдаад байх юм.  

Одоогийн дүүргийн Хөдөлмөр, халамжийн хэлтэс гэдэг бол нэг цэгийн үйлчилгээ үзүүлэх, бодлогоо гаргах. Тэгээд дүүрэг бүртээ Хөдөлмөрийн биржээ л байгуулаад, ажилгүй иргэдээ бүртгээд, ажилд нь зуучлаад, сургалтыг нь явуулдаг энэ функцээ хийхгүй байна.


Дараа нь жишээлбэл, бирж байгуулахаар Хөдөлмөрийн хэлтэс бараг хэрэггүй болж байгаа юм. Энэ юмыг ойлголцвол энэ нь маргаангүй явах юм. Тэгэхгүйгээр одоо байгаа Засгийн газрын бүтэц, бүрэлдэхүүний тухай хуулийг зөрчөөд, тэнд нь дахиад Хөдөлмөр эрхлэлтийн хэлтэс гээд байгуулаад явчихаар энэ чинь уялдахгүй байгаа юм. Ер нь эцсийн хэлэлцүүлэг дээр нэлээн ярих ёстой. Бид эхний хэлэлцүүлгийн үед тавьсан тэр саналуудаар ярих ёстой. 7, 8 санал байгаа. Тэр саналууд дээр юу гэж байна вэ гэвэл Хөдөлмөрийн яам жижиг, дунд үйлдвэр хөгжүүлэх сан зэргийг нэгтгээд нэг томоохон сантай болгоод явахгүй, жижиг сан, жижиг, дунд үйлдвэрийн сан нь арай том сан байдаг. Одоо баталгааны сан гээд. Ер нь хөл, толгойгоо алдсан ийм л тогтолцоог бид дэмжээд байгаа юм. Нэгтгээд зангидаж болдоггүй юмуу? Үүнийг манайхан хаана, хаанаа анхаараад явбал маргаангүйгээр хуулиа баталчих ёстой юм.


Д.Очирбат: -Хотын даргатай, хоттой холбогдолтой, бүтэцтэй холбогдолтой асуудлаас болж Байнгын хороон дээр, Их Хурал дээр энэ хууль маань гацаад явахгүй байна гэж байж болохгүй. Тэрийг хоорондоо яриад, шийдээд юмуу, ямар юмны зохицуулалт байдаг юм, тэрийг шийдэж болох асуудал гэж бодож байна.  Өнөөдөр энэ дээр хотын даргатай холбогдолтой, бүтцийн асуудал хуультайгаа, өнөөдрийн ярьж, хэлэлцэж байгаа асуудал дээр биш шүү дээ.

П.Алтангэрэл: -Бүлэг завсарлага тэртэй тэргүй авчихсан шүү дээ.


Д.Очирбат: -Тэр талаар сонсохгүй бол, Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай хуулийн төслийг хэлэлцье. 

П.Алтангэрэл: -Хамгийн гол нь ямар шалтгаанаар гэдэг нь тодорхой байгаа юм. Шалтгааныг нь хэлчихсэн шүү дээ. Хууль зөрчөөд байна. Тэр хуулийг зөрчиж байгааг бид хүлээн зөвшөөрөөд, дараагийн хуулийг хэлэлцээд явж болохгүй. Хуулийнхаа зөрчлийг арилгаад хэлэлцье. Тэр зөрчил чинь энэ хэлэлцэж байгаа хуультай холбоотой асуудал шүү гэдэг тайлбарыг хэлж байгаа шүү дээ.

Д.Очирбат: -П.Алтангэрэл гишүүн ээ. Их Хурал дээр бид, Байнгын хороодын дарга нар Зөвлөлийн хурал дээр “завсарлага авбал албан бичгээр авч байя” гэж тохирсон шүү дээ.

П.Алтангэрэл: -Дэгийн хууль дээр заавал албан бичгээр гэсэн юм байхгүй. Хуулиа л барина шүү дээ.

Д.Очирбат: -Завсарлага авч байна гэсэн бүлгийн шийдвэр хэрэгтэй байх уу?

П.Алтангэрэл: -Удирдлага орж ирээд танилцуулчихсан.

Д.Очирбат: -Тийм учраас албан ёсоор баталгаажуулна.

П.Алтангэрэл: -Бид нэг юмыг ойлгох хэрэгтэй шүү дээ. Бидний баталсан хуулийг хэрэгжүүлдэг газар нь зөрччихөөд байхад бид хүлээн зөвшөөрөөд цаашаа явж болохгүй шүү дээ гэдэг юм л ярьж байгаа. Гэтэл Их Хурлын гишүүд бид өөрсдөө зөвшөөрч байна шүү дээ. Та нар энэ хамаагүй, хуулиа хэлэлцээд явъя гэдэг чинь энэ чиглэлийн хуулийг зөрчөөд байхад. Бидний гаргасан хуулийг зөрчөөд байхад бид “зүгээр, явж байя” гэж болохгүй шүү дээ.

Д.Очирбат: -Тийм учраас албан ёсны завсарлагаа бичгээр өгөхийг хүсэж байна. 

Тэгээд эхний хэлэлцүүлэх асуудалдаа оръё.

Хэлэлцэх асуудлыг дэмжиж байгаа гишүүд гараа өргөнө үү.

-Олонхи нь дэмжиж байна.

Мансууруулах эм, сэтгэцэд нөлөөт бодисын эргэлтэд хяналт тавих хуульд нэмэлт, өөрчлөлт оруулах тухай хуулийн төсөл.
Төсөл санаачлагчийн илтгэлийг Эрүүл мэндийн сайд С.Ламбаа тавина. Өнөөдрийн хуралдаанд Мансууруулах эм, сэтгэцэд нөлөөт бодисын эргэлтэд  хяналт тавих тухай хуулийн төсөлд Эрүүл мэндийн яамны Эм, эмнэлгийн хэрэгслийн хэлтсийн дарга Мөнхдэлгэр, мэргэжилтэн Амаржаргал, Цагдаагийн ерөнхий газрын Эрүүгийн цагдаагийн ахлах ажилтан Аадарсүх, Цагдаагийн ерөнхий газрын Эрүүгийн цагдаагийн тасгийн дарга Дамбийням, Гаалийн ерөнхий газрын хуулийн зөвлөх, Эрх зүйн албаны гаалийн улсын байцаагч Алтантуяа нар ажлын дэд хэсэгт ажиллаж байна.
Илтгэлийг С.Ламбаа сайд  тавина.

С.Ламбаа: -Эрхэм гишүүдийн амрыг эрье. Мансууруулах эм, сэтгэцэд нөлөөт бодисын эргэлтэд хяналт  тавих тухай хуульд нэмэлт, өөрчлөлт оруулах тухай хуулийн төслийг Монгол Улсын Засгийн газраас өргөн барьсан. Манай улс 2002 оноос мансууруулах болох сэтгэцэд нөлөөт бодисын эргэлтэд хяналт тавих тухай хуулийг баталж хэрэгжүүлсэн орон юм. 

Уг хуулиар хууль хэрэгжиж эхэлснээс хойш 8 жилийн хугацаанд Мансууруулах эм, сэтгэцэд нөлөөт бодист тавих хяналт нэлээн сайжирч байгаа боловч хэрэглээ нэлээн өсөх хандлагатай байгаа. Ялангуяа сэтгэцэд нөлөөт бодисын эмийн хэрэглээ нэлээн өссөн. Хамрагдах хүний тоо ч нэлээн хэмжээгээр өссөн байгаа. Тийм учраас энэ хуулинд оруулж байгаа зарчмын өөрчлөлт нь маш тодорхой. Жишээлбэл, 5.2-ын мансууруулах эмээр үйлчлэх эрх бүхий эмийн сан суманд 1, дүүрэгт 3-аас доошгүй байна гэж өөрчилж байгаа.Одоо мөрдөж байгаа хуулиар суманд 1, дүүрэгт 1 байна гэж байгаа. Харамсалтай нь өнөөдөр ганц  жишээ хэлэхэд Баянзүрх дүүргийн 260 орчим мянган хүнтэй, Налайх дүүрэг хүртэл хамрагдаад явж байгаа тохиолдолд Халдвартын Үндэсний төвийн хажуу талд ганцхан аптек байдаг. Ямар ч өвчнөөр өвчилсөн хүн энэ эмийг авъя гээд ирэхэд зөвхөн Хавдрын хажууд байгаа аптекаас авдаг байгаа юм. Тийм учраас одоо бид өөрчлөлтөндөө мансууруулах эмийг хүн амд хүргэх үйлчилгээг нь сайжруулах үүднээс суманд 1, дүүрэгт 3-аас доошгүй гэж хуулийн шинэчлэлтийг оруулж ирж байгаа юм. Энэ бол хүн амын хэрэглээ өсөж байгаатай холбогдуулж ийм арга хэмжээ авах гэж байгаа юм.

Нөгөө талаас мансууруулах болон сэтгэцэд нөлөөт эм хоёрыг нэг дор хуульчилсан учраас  нойрны эм авахад ганцхан аптекаас авдаг болчихсон нь маш хүндрэл учруулж байгаа юм. Тийм учраас мансууруулахаас нь салгаад, сэтгэцийн нөлөөт эмийг эмчийн тусгайлан олгодог жороор нь аптекуудад өгдөг болъё гэсэн ийм өөрчлөлтүүдийг л оруулж ирж байгаа юм.
Би эрхэм гишүүдэд нэг зүйлийг хэлэхэд эмийн жорын бичилт нь их өөр байдаг. Жишээлбэл, мансууруулах эмийн жор шар хөндлөн зураастай тусгай жорын маягтаар явдаг. Сэтгэцийн нөлөөт эмийн жор нь эмнэлгийн тамгаар баталгааждаг ийм журамтай. Бусад жорын эм нь эмчийн тамгаар явагдаж байдаг ийм гурван янзын жорын стандарт хэрэглэгддэг. Тийм учраас энэ хуулиар мансууруулах болон сэтгэцийн эмүүдийг тусад нь хуульчилж, салгаж хүн амын хэрэглээний хүртээмжийг нэмэгдүүлэх үүднээс энэасуудлыг тавьж байгаа юм. Ганцхан, бид үүний чанарыг сайжруулах үүднээс энэ хуулинд жорын хяналтыг нэлээн чангатгаад оруулж байгаа.

Нөгөө талаас Үндэсний хороог ажлын албатай болгох заалт орсон. Засгийн газар журмыг нь гаргах болсон. Энэ нь Монгол Улсын Ерөнхийлөгчийн Үндэсний зөвлөл дээр яриад өгсөн чиглэл нь Үндэсний хороог ажлын албатай болгож, шадар сайдаас дээш албан тушаалын хүн хариуцдаг байх ийм чиглэл гарсан. Тийм учраас бид Үндэсний хороог байгуулна гэдгийг нь хуулиндаа оруулаад ирж байгаа. Ажлын алба нь нэг, хоёр хүнтэй байхаар бид тооцож байгаа. ДОХ-ын Үндэсний хороо байдагтай адилхан. Үүнийг маш өндөр төвшинд авч үзэхгүй бол ер нь мансууруулах болон сэтгэцийн эрүүл мэндийн асуудал нэлээн хүндрэлтэй болсон учраас хуулиндаа өөрчлөлт оруулж байна гэж хэлье.

Энэ хуулийн хэлэлцэх эсэх асуудлыг шийдвэрлэж өгөхийг та бүхнээс хүсье.

Д.Очирбат: -С.Ламбаа сайдын илтгэлтэй холбогдуулан асуух асуулттай гишүүд байна уу?

Ц.Баярсайхан: -Таны хэлээд байгаа, дүүрэг бүрт 3 гэдэг чинь журмаар зохицуулагдана биз дээ? Хуулиндаа байхгүй байна.

С.Ламбаа: -5.2 дээр байгаа. 5.2 нь суманд 1, дүүрэгт 1 байна гээд заачихсан байдаг. Үүнийг одоо суманд 1, дүүрэгт 3 болгосон.

Ц.Баярсайхан: -Сум гэдэг чинь аймгийн төв сумаас.

С.Ламбаа: -Аймгийн төв сумаараа явдаг юм.

Ц.Баярсайхан: –Тэр чинь жишээлбэл, 20-30 орчим мянган хүн байгаа шүү дээ.

С.Ламбаа: -Гэхдээ аймгийн төв дээр боломжтой. Мансууруулах эм бол хатуу чанга байхгүй бол болохгүй. Хар тамхины найрлагаар хийгдсэн 11 төрлийн эм байгаа шүү дээ. Сэтгэцийн эм нь одоо бүр 30 хүрч байна шүү дээ. Нойрны эм хүртэл сэтгэцийн эмэнд байдаг. Гэтэл нойрны эмийг мансууруулахтай нь хамт хуульчилсан учраас ганцхан аптекаас авдаг болчихоод байгаа юм. Тийм учраас нойрны эм гэсэн сэтгэцийн эмийг жорын бичилт нь өөр юм чинь мансууруулахаас нь салгая гэсэн ийм хууль. Энэ бол ард түмнийхээ хүртээмжийг сайжруулахгүй бол бол болохгүй байгаа юм.

Д.Очирбат: -Одоо ер нь жороор олгодог эм гэж байна уу?

С.Ламбаа: -Байлгүй яахав. Эм, эмнэлгийн хэрэгслийн хуулиар бүх антибиотикуудыг жоронд шилжүүлсэн.
Д.Очирбат: -Дуртай эмийн сан, дуртай аптекууд дураараа л. Жор баригч гэж байна. Эмчийн жороор бичиж өгч байх ёстой. Эмчийн жорыг уншдаг эмийн санч гэж ерөөсөө байхгүй болчихсон. Ажилгүй байгаа охиноо юмуу. Эмчийн жор бичиж байгаа арга технологи чинь өөрийн гарын үсэгтэй, хувийн тамга, тэмдэгтэй, үг, үсгээр нь хуульчлаад өгчихсөн байдаг шүү дээ. Тэгэхэд одоо сэтгэцийн эмэнд мансууруулахад орж байгаа эмийг зүгээр эмийн худалдаагаар зах дээр хүртэл зараад байж байна, аптекууд дээр бөөндөж зарж байна.
С.Ламбаа: -Одоо шинэ эм, эмнэлгийн хэрэгслийн хууль гарснаас хойш Мэргэжлийн хяналтын байгууллагын хяналт маш хүчтэй болчихсон байгаа. Хуультай болчихсон учраас жоргүй бичиж байгаа эм олгогдоод ямар нэгэн юм гарвал тэр олгосон аптек шууд хаагддаг шүү дээ. Тийм учраас өнөөдөр аптекууд ерөөсөө жоргүй өгөхөөс айдаг болчихсон. Хууль нь чанга гарчихсан учраас. Хуучин тийм зохицуулалт байгаагүй шүү дээ. Саяын шинэ хуулиар ийм болчихсон учраас хэр баргийн эмийг жоргүй өгч, өөрийгөө хорлохыг бодохгүй шүү дээ. Тийм учраас энд би сая хэллээ шүү дээ. Мансууруулах эмийн жор шар хөндлөн зураастай, тусгай жортой. Сэтгэцийн эм нь эмнэлгийн тамгаар баталгаажуулсан эмчийн тамга бүхий хоёр тамгатай. Эмчийн тамга бүхий гарын үсэгтэй энгийн жор гээд гурван жорын стандарт байдаг. Тийм учраас мансууруулах, хар тамхины найрлагатай юм чинь шар хөндлөн зураастай жороос өөрөөр бичдэггүй юм. Тэр нь маш хатуу шифртэй өгдөг.

Д.Очирбат: -Ажлын алба нь болно. Одоо үндэсний хороо гэж байхгүй юмуу?

С.Ламбаа: -Ажлын албатай болгох гэж байгаа юм. 

Д.Очирбат: -Ажлын алба одоо байхгүй юмуу?

С.Ламбаа: -Байхгүй, зүгээр орон тооны бус зөвлөл гэж байдаг.

С.Бямбацогт: -Өнгөрсөн чуулганаар бид эм, эмнэлгийн хэрэгслийн тухай хуулинд өөрчлөлт оруулаад, Эм, эмнэлгийн хэрэгслийн хуулийг хэрэгжүүлэх агентлаг байгуулсан. Тэр агентлаг үндсэндээ эм, эмнэлгийн хэрэгсэлдээ хяналт тавиад явж байгаа байх.

Сая сайдын хэлж байгаагаар болохоор  мэргэжлийн хяналт, эм, эмнэлгийн хэрэгслийг худалдах, борлуулах энэ үйл ажиллагаанд хяналт тавьж байгаа агентлаг гэж хэлэх юм. Тэр агентлаг одоо юу хийж байгаа юм бол? 

С.Ламбаа: -07 дугаар сарын 01-нээс байгуулагдах хуультай. Ганцхан тэр заалтыг нь 07 дугаар сарын 01 гээд хуульчилсан. Тийм учраас одоо бэлтгэл ажлаа л хийж байгаа шүү дээ. Тэр болтол Мэргэжлийн хяналтын байгууллагын хөндлөнгийн хяналт тэр чигээрээ байгаа. Ер нь одоо Мэргэжлийн хяналтын байгууллагатай Засгийн газартай ярьж байгаа юм нь зохицуулах болон бүх тэр юмыг агентлаг нь хариуцаад, хөндлөнгийн хяналтыг Мэргэжлийн хяналтын байгууллага давхар хийдэг тогтолцоог нь хэвээр хадгална гэж Засгийн газар үзээд байгаа юм. Өөрөөр хэлбэл, Мэргэжлийн хяналтын байгууллага их том төрийн хяналтын хуулиараа маш өндөр шүү дээ. Хөндлөнгийн хяналтыг давхар байлгана гэж ярьж байгаа. Гэхдээ  Засгийн газар өнөөдөр агентлаг байгуулах асуудлаа Их Хуралд оруулаагүй байгаа. 07 дугаар сарын 01-нээс өмнө оруулна.

Д.Очирбат: -Өөр асуулттай гишүүн байна уу?

Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай хуулийн төслийг чуулганы нэгдсэн хуралдаанаар хэлэлцье гэсэн саналтай гишүүд гараа өргөе.
Зөвшөөрсөн

Татгалзсан

Бүгд

Гишүүдийн олонхийн саналаар дэмжигдлээ.

Чуулганы нэгдсэн хуралдаанд илтгэх илтгэлийг Х.Бадамсүрэн гишүүн.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ

Б.БАТГЭРЭЛ

8

